
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 23-Ի N 879-Ն  ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը. 
ՀՀ կառավարության 2011 թվականի հունիսի 23-ի N 879-Ն որոշման 3-րդ կետով հաստատվել է գործող գներով շինարարական աշխատանքների արժեքի հաշվարկման կարգը` համաձայն N 8 հավելվածի: 
Նշված հավելվածի 32.2-րդ կետի համաձայն՝ եթե ծառայության ձեռքբերումն իրականացվում է «Գնումների մասին» Հայաստանի Հանրապետության օրենքով սահմանված գնման՝
- ոչ մրցակցային («Գնումների մասին» Հայաստանի Հանրապետության օրենքի 23-րդ հոդվածով ամրագրված մեկ անձից գնում կատարելու) ձևով, ապա պայմանագրի արժեքը չի կարող գերազանցել կարգով սահմանված նորմատիվների կիրառմամբ հաշվարկված որակի տեխնիկական հսկողության ծառայության առավելագույն արժեքը,
- մրցակցային ձևով, ապա ծառայության գինը կարող է ձևավորվել պատվիրատուի (կառուցապատողի) և ծառայություն մատուցողի (այդ թվում՝ մրցույթի մասնակցի) միջև վարվող բանակցությունների արդյունքում՝ պատվիրատուի հատուկ պահանջների բավարարման նպատակով և գրավոր (անալոգիայի սկզբունքով ընտրված նախադեպերի փաստաթղթային, ապացուցողական, հաշվարկային, շուկայական գնի մոնիթորինգի տվյալների) հիմնավորումների առկայությամբ:
Տեխնիկական հսկողության ծառայության ձեռքբերումն ոչ մրցակցային ձևով իրականացնելու դեպքում գնման գինը (ծառայության մատուցման ծախսերի տոկոսաչափը) կազմում է մինչև 2 %, իսկ մրցակցային ձևով իրականացնելու դեպքում՝ մինչև 4 %։
[bookmark: _GoBack]Տեխնիկական հսկողության ծառայության մատուցման պետական գնման պայմանագրի (որի արժեքը ձևավորվել է բարձր՝ մինչև 4 %-ով) միակողմանի լուծման դեպքում, պետք է դադարեցվի շինանարության իրականացումը՝ մինչև տեխնիկական հսկողության ծառայության մատուցման համար նոր պայմանագիր կնքելը, որը տևում է 40-ից 50 օրացուցային օր։  Հաշվի առնելով ՀՀ քաղաքաշինության կոմիտեի կողմից իրականացվող ծրագրերի կարևորությունը, ժամկետները և ծավալները անհրաժեշտություն է առաջանում նշված ծառայությունը ձեռքբերել մեկ անձից գնման ձևով։ Գործող կարգավորումների ծառայության ձեռքբերումը պետք է իրականացվի մինչև 2 % գնման գնով, ինչն իրատեսական չէ։ 
Սույն որոշման նախագծով առաջարկվում է կարգավորել մրցութային ընթացակարգով կնքված տեխնիկական հսկողության ծառայության մատուցման պետական գնման պայմանագրի միակողմանի լուծման հիմքով հրատապությամբ պայմանավորված ծառայությունը մեկ անձից գնման ձևով ձեռքբերելու ժամանակ կիրառել նույն գնման գինը, ինչը կիրառվել էր մրցութային ընթացակարգով գնման գործընթաց կազմակերպելու ժամանակ՝ որակյալ տեխնիկական հսկողության ծառայություն ձեռքբերելու համար։

2. Ընթացիկ իրավիճակը և խնդիրները.
Գործնականում եղել են դեպքեր, երբ մրցութային ընթացակարգով կնքված տեխնիկական հսկողության ծառայության մատուցման պետական գնման պայմանագրի միակողմանի լուծման արդյունքում ՀՀ քաղաքաշինության կոմիտեն ստիպված է լինում հայտարարել նոր մրցույթ՝ ՀՀ կառավարության 2011 թվականի հունիսի 23-ի N 879-Ն որոշմամբ սահմանված պայմանագրային արժեքի ձևավորման սկզբունքը պահելու և ծառայության ձեռքբերման գրավչությունը մասնակիցների համար պահպանելու նպատակով, որը չի կայացել և հետևաբար հայտարարվել է նոր մրցույթ և այդպես շարունակ։
Հաշվի առնելով ՀՀ քաղաքաշինության կողմիտեի կողմից իրականացվող ծրագրերի կարևորությունը, ժամկետները, ծավալները և պետական գնումների կազմակերպման համար գործող օրենսդրությունը՝ անհրաժեշտություն է առաջացել սահմանել որոշակի առանձնահատկություն, որը թույլ կտա մրցութային ընթացակարգով կնքված տեխնիկական հսկողության ծառայության մատուցման պետական գնման պայմանագրի միակողմանի լուծման դեպքում նշված ծառայությունը ձեռքբերել մեկ անձից՝ միաժամանակ կիրառելով մրցույթի ժամանակ հաշվարկվող պայմանագրային արժեքը։ 
Այսպիսով, նախագծով նախատեսվող լրացումները կնպաստեն գնման գործընթացների բարելավմանը:
3. Կարգավորման նպատակը և բնույթը. 
   Որոշման նախագծի ընդունմամբ նախատեսվում է շինարարության ոլորտում տեխնիկական հսկողության ծառայության մրցույթի ձևով ձեռքբերման համար սահմանված գնման գնի ձևավորման հաշվարկը կիրառելի դարձնել նաև պայմանագիրը միակողմանի լուծման դեպքում մեկ անձից գնման ձևով գնման գործընթացի կազմակերպման ժամանակ, կանոնակարգելով պետական գնումներով իրականացվող շինարարական ծրագրերի շրջանակներում տեխնիկական հսկողության ծառայության ձեռքբերման գնման գործընթացը:
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ քաղաքաշինության կոմիտեի կողմից: 
5. Իրավական ակտի կիրարկման դեպքում ակնկալվող արդյունքը. 
ՀՀ պետական բյուջեի միջոցների հաշվին շենքերի և շինությունների կառուցման (վերակառուցման) գործընթացի արդյունավետության բարելավում՝ մրցութային ընթացակարգով կնքված տեխնիկական հսկողության ծառայության մատուցման պետական գնման պայմանագրի միակողմանի լուծման դեպքում մեկ անձից գնման գործընթացի կազմակերպման առանձնահատկության սահմանման միջոցով:

6. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև ՀՀ պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ լրացուցիչ ֆինանսական միջոցների պահանջի անհրաժեշտություն, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխություններ չեն առաջանում:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը մասնակի բխում է ՀՀ կառավարության 2021 թվականի նոյեմբերի 18-ի N1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-րդ կետից՝ «Կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ ...»:

8. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
Այլ իրավական ակտերի ընդունման կամ այլ իրավական ակտերում փոփոխությունների և/կամ լրացումների անհրաժեշտությունը բացակայում է:
